
Mit́ Dol Gạ̃ṛĩ Ar Mit́ṭen
Ghonṭa
Mit́ okte mit́ṭen ato aṛere mit́ṭen darere mit́ dol gạ̃ṛĩko
tahẽkana.  Mit́din  onko  gạ̃ṛĩ  do  mit́ṭen  ghonṭako  sendra
ńamkeda. Ado onko gạ̃ṛĩ do ạḍi rạskạ salaḱ ghonṭa ruruko
lagaoena.  Ar  ona  ghonṭa  saḍe  ańjomte  ato  hoṛ  ạḍi  ãṭko
botorena. Adoko hudiskeda, paseć noa do jãhãn muhim se mũhĩn
reaḱ cinhạ kana. 

Menkhan atoren mit́ṭen maejiu do bae botorlena. Uni maejiu do mit́
jhuṛi phol ante ghonṭa saḍe aten atente ona dare ṭhene senena. Ado
sen soren khan ona dare latarre phol jhuṛi dohokeda.

Khange phol jhuṛi ńelte onko gạ̃ṛĩ do ghonṭa giḍikate phol jom
lạgit́ko dạṛ ạgukeda. Ona okte uni maejiu do ghonṭa saṕkate
atote ruạṛena. Ado atoren hoṛko uni maejiuwaḱ sạhũs ńelte ạḍi
ãṭko rạskạyena arko sarhaokedea.

Jakobren  Hoponko  Josephe
Ạkriń Ocoyena
Jakobren 12 hoponko tahẽkantaea; Ruben do maraṅić ar Rahelren hopon
Joseph  ar  Benjamin  do  joto  khon  huḍińkin  tahẽkana,  Joseph  do
dadatteko  tuluće  gupia  ar  onkoaḱ  bạṛić  colon  apat  ṭhene
sodortako iạte ạḍiko edreaea. Jakob do aćren joto hopon khon
Joseph  bạṛtiye  dulạṛea,  ar  mit́ṭeć  tilpaṅ  aṅgroṕe  benao
ocoadea. Josephren dadatteko onako ńelkateko hiskạ arko kurudaea, ar
sulukte uni tuluć bako galmaraoa.

Joseph mit́ dine kukmũket́te ona do dadattekoe lạiat́koa, baṅma,

https://santalstimes.com/2026/02/16/mit-dol-ga%cc%a3%cc%83r%cc%a3i%cc%83-ar-mitt%cc%a3en-ghont%cc%a3a/
https://santalstimes.com/2026/02/16/mit-dol-ga%cc%a3%cc%83r%cc%a3i%cc%83-ar-mitt%cc%a3en-ghont%cc%a3a/
https://santalstimes.com/2026/02/15/jakobren-hoponko-josephe-a%cc%a3krin-ocoyena/
https://santalstimes.com/2026/02/15/jakobren-hoponko-josephe-a%cc%a3krin-ocoyena/


Kukmũte  goḍarebon  biḱnḍạ  kana,  ar  apeaḱ  binḍạko  ińaḱ
binḍạko  ḍoboḱat́a.  Arhõ  mit́  dine  kukmũket́te  ona  hõe
lạiat́koa, baṅma, kukmũte siń cando ar ńindạ cando ar 11 goṭeć
ipilko ḍoboḱadińa. Khange uniren dadattekoko metadea, Ale cetanrem
rajoḱgea, se hukumem calaoa ale cetanre base? Artet́geko kurudadea.
Ar uniren apat doe metadea, Noa do cet́ lekan kukmũ kantama? Baṅ
dole hijuḱ iń eṅgam ar dadamteko am ṭhen ombagoḱ lạgit́? Menkhan
Joseph do ona kukmũ monereye dohokat́a.

Mit́din Josephren dadatteko do ạḍi sạṅgińreko gupi kan tahẽkana,
ar Jakob do Josephe metadea, Do calaḱme, dadamteko reaḱ ar bhiḍi
meromko reaḱ boge judạ ạguime, ar katha ạgu ruạṛạńme. Ado
Josephe calaoena. Uniren dadatteko sạṅgiń khonko ńel daramkede
khanko mepenena, Hạni ya, kukmũ guruge darae kana, delabon gojea,
khangebon ńela, uniaḱ kukmũ reaḱ cet́ hoyoḱa! Menkhan Ruben do
bańcaoe  reaḱ  sana  tahẽkanteye  menket́a,  Noa  kũirege  khańjo
giḍikaepe.  Josephe  seṭeren  khan,  aṅgroṕko  poṭorkedete  rohoṛ
kũireko khańjokedea. Onakate duṛuṕenteko jojom kanre, ona takre
bepar  hoṛ  Misor  disomteko  sen  paromoḱ  kana.  Jihudại  menket́a,
Delabon, noko bepariko ṭhenbon ạkrińkaea, jivi alobon ạguitae ma;
ente  boeha  kantabon  doe,  khange  20  ṭakateko  ạkriń  giḍikadea.
Ạkrińe  jokheć  bae  tahẽkan  Ruben  do  kũi  ṭhen  hećkateye
hohoket́a. Koṛa do bạnugićan! Khange mit́ṭen bheḍako goćkedea,
ar  mãyãmre  Joseph  reaḱ  aṅgroṕko  topoket́a,  ar  apat  ṭhen
kolket́teko roṛ got́kat́a, Noale ńam akat́a, ńel oromme baṛe,
hoponme reaḱ aṅgroṕ kana se baṅa. Jakob ona ńel oromket́teye
menket́a, Hoponiń reaḱ aṅgroṕ kangea, cele kaṭaha janwar coe
jomkede! Ar ạḍi din aćren hopon ńutumteye homoroḱkan tahẽkana.
(Gen.37.)



DULẠṚ
Baba-gogo boeha misera

Topol menaḱbon sirjon tora.

Kạṭić khonaḱ mit́ sãote

Nit menaḱbon hante-note

Hameṭ lạgit́ oloḱ-paṛhaoḱ

Ona sãota re menaḱ baṛhaoḱ.

 

Gharońj lạgit́ sạṅgiń kạmi

Jibon dhara thoṛae dạmi.

Mạ̃i do nitoḱe hara lạṭuyen

Asol oṛaḱ do talas hoyen.

 

Sirjon sajao noage ạri

Bạgi abon boeha chạṛi.

Jãwãe ṭhenge mạ̃iaḱ oṛaḱ

Nẽota porob-rei heć baṛaḱ.

 

Okoe dulạṛ tei haralen

Mońj biṭi abo ṭhen

Dohoyepe bạhu abon

Amaḱ-ińaḱ dulạṛ menaḱ

Orom hoṛ re janam khonaḱ

Jiwet́-jion re dulạṛ bon kajak

Chaḍao lạgit́ alobon racaḱ.

 

Dupulạṛ mane dhiṅgạl saṅgal

Dulạṛ mane suk suluk

Ńuṭuk heṛem soro-boro

Dupulạṛ mane himạl hisit́ hoe

So baha bagwan.

 

Ar jaoge roṛ-landa

Dupulạṛ mane suk jion re mẽt́ daḱ

Sạrige dulạṛ baṅ cet́?

Ona do jãhãebon baḍaea?

 

 

 

Kul Ar Sikṛĩć aḱ Golpo
Mit́din mit́ṭen bạdạian sikṛĩć do kule metadea, “joto hoṛ amko
botoram rehõ, iń do tis hõ bạń botorama. Amaḱ ḍaṭa ar rama do

ạḍi lasera enrehõ iń são do ohogem daṛeaḱa. Am khon hõ iń
doń daṛeangea. Ạḍi pạtiạu salaḱ noa kathań men daṛeaḱa.”

Khange sikṛĩć acaḱ dil ar daṛe uduḱ lạgit́ kul aḱ mũre ger
bit́ena. Kul doe bujhạukeda sikṛĩć do aćaḱ mũre aṕ akana onate
uni sabe reaḱe kurumuṭukeda. Menkhan bae saṕ daṛeadea. Sikrĩć
saṕ baṅkate aćaḱ laser ramate aćge mũre raboṛ josena. Khange
kul aḱ mũ khon mãyãm joroḱ ehoṕena. Kul ać são bae daṛelente
sikṛĩć do kajake rạskạyena. Rạskạte enejoḱe ehoṕena.

Eneć enećte tinre coṅ sikṛĩć do bindi ganaḱre jhạliyena, bae
disạleda. Ar jhạliyen são sãote bindi do sikṛĩće jomkedea.

UMUL
Ul umul hesaḱ́ umul

Kulhi mucạt́ sińjạ umul,

Cạt bạisạkh jarat́ setoṅ

Kạmi khonaḱ laṅga mokoń.

 

Tala kulhi jojo umul

Baṛge latar tale umul,

Bạt bạihạṛ terel umul

Jiwi juḍạsi baṛe umul.

 

Hoṛmo bhạlạire nim umul

Setoṅ daṛanre chatar umul,

Gharońj benaore juri umul

Gidrạ pạṛiạre BABA umul.

 

Dhạrti redo gharońj umul

Raj-ạrire re neta umul,

Disạm kạmire montri umul

Jaejug jionre jisu umul.

13  TEAḰ  DISẠM  SABHA
BACHAONA
Teheń  12.02.2026  do  Baṅgladisom  reaḱ  13  teaḱ  Disạm
sabharen  rạsiạ  koaḱ  bachaona  ạḍi  nae  napaete  hoe
purạuna,  Noa  bachaonare  joto  Rajạri  dolren  kodo  baṅko
selet́ daṛe akada. Disạmren Maraṅ dol ko mod khon BNP ar
Jamat-E- Islami são arhõ kạṭić aema dolko selet́ lena,
Calaoen 2024 reaḱ August re disạm reaḱ maraṅ utạr dolren
(Awamilig) sabha mukhiạ selet́ sanam são mukhiạ ko dạṛ se
laga ket́ ko tayom disạmren antara sorkar ona dol reaḱ sanam
kạmi ko doko thir hataṛ akada ona iạte niạ dom do bhoṭ re
baṅko selet́ daṛeada, Teheńaḱ bhoṭre disạmren santalko
selet́ sanam ạdibạsi gãotaren hoṛko hõ ạḍi mońj tegeko
selet́ lena.

Horo Ar Sãk
Setoṅ din tahẽkana. Ado mit́din setaḱre horo ar sãk gaḍareko
paeraḱkan  tahẽkana.  Ackage  onko  do  gaḍa  hanasa  paera  paromoḱ
reaḱko hudiskeda. Ado hudisket́ lekageko kạmikeda.

“Adoko ropoṛ kana, gaḍa hanasabon calao daṛeaḱ khan ạḍi boge
hoyoḱa. Menkhan iń do ape leka usạra bạń calao daṛeaḱa. Iń do
ạḍi tayomreń tahẽna.” Horo do sãk noa kathae metat́koa.

Khange  onko  sãk  do  cet́  lekate  gaḍako  paromoḱa  onako  hudis
ganḍonkeda. Onate onko do mit́ṭen ṭheṅgako jogaṛkeda.

Barea sãk do ona ṭheṅga ạkinaḱ ṭhonṭatekin ger keda, ar horo do
ona ṭheṅga talare ger urićkeda. Ado sãk do uni horoe metadea,
“calaḱ okte am do cet́ katha hõ alom roṛa. Ente roṛ lekhange gaḍa
daḱrem  ńuroḱa.”  Khange  horo  do  onako  kathae  hẽḱada.  Menkhan
thoṛa sạṅgińko calaoenre horo do roroṛe ehoṕen khan gaḍa daḱre
ńurena.

Go̠ṛo̠m Baba
Tahẽ̠ kanae go̠ṛo̠m baba

Ńe̠lo̠ḱ te̠ma ạḍi taja

Dinạm setaḱ beret́ tora

Onḍoṅoḱae dãṛã baṛa

Jo̠mae dinạm araḱ sakam

Bạnuḱtaea jahan beram.

Suṅkạl Cẽṛẽ Ar Hako
Mit́din mit́ṭen banḍhej suṅkạl cẽṛẽ lil roṅ hakoe saṕkedea.
Hako  do  ạḍiye  botorena.  Aćaḱ  jiwi  bańcao  iạte  lil  hako  do
suṅkạl cẽṛẽ metadea, “Daya kate aṛaḱkạń baṛe.” Baṅkhan iń
do dareń benaomea. Unre do ar cele hako hõ bam jom daṛeakoa.

Menkhan ona kathate cet́ kạ̣mige baṅ hoelena. Suṅkạl cẽṛẽ do
lil roṅ hako jome lạgit́te hudiskeda.

Lil hako doe menkeda, “am do bam baḍaea amaḱ aṛaṅ do liṭhur
aṛaṅ kana? Amaḱ aṛaṅte sereń ańjom lekhan ạḍi bhage hoyoḱa.
Mit́ṭen sereń me! Sereń ańjomte enḍekhan pukhriren joto hako ko
hijuḱa ar mit́ dhaote ạḍi utạr hakom saṕ daṛeakoa.”

Ona katha ańjomte suṅkạl cẽṛẽ doe kusiyena. Khange suṅkạl
cẽṛẽ do sereń lạgit́ mocae jhićket́ torage, budan hako do uniaḱ
moca  khon  pukhrire  donkeda  ar  paera  paerate  ạḍi  sạṅgińe
calaoena. 

Doṅ Sereń
 Eden ma bagwanre

Tokoe manwakin tahẽkana

Unkin tahẽkan bhor do

Eden bagwankin maḍaoleda.

Soetan bulạuket́kin

Kại bojha ladeat́kin

Calaoenakin boeha norok ḍahar.


